
[᭖᭒ 62 B]

᭖᭒

ᬬᬾᬦ᭄ᬳᬦᬾᬂᬩᬭᬢ᭄ᬫᬤ᭄ᬬ᭞ᬮᬗ᭄ᬓᬸᬂᬲᭂᬓ᭄ᬢᬶᬤᬶᬢ᭄ᬬᬯᬶᬓᬸ᭞ᬤ᭄ᬬᬦ᭄ᬫᭂᬲᬢ᭄ᬳᬶᬂᬧᬫᭂᬍᬗᬦ᭄᭞᭛ᬯᭀᬓ᭄ᬢᬶᬦ᭄ᬓᬂᬯᬶᬦᬃᬡ᭄ᬦᬫᬮᬶᬄ᭞ᬲᬂᬤᬦᬯᬦ᭄ᬩᬶᬦ᭄ᬥᬶᬭᬵᬚ᭞ᬓᬬᬗᬦ᭄ᬳᬶᬂᬗᬃᬤ᭄ᬥᬶᬭᭀᬦ᭄᭞ᬲᬂᬢᬧᬯᬃᬡ᭄ᬦᬶᬢᬓ᭄ᬱᬓ᭞ᬤᬳᬢ᭄ᬳᬦᬗᬸᬦ᭄ᬩ᭄ᬭᬢ᭞ᬓᬶᬦᬲᬶᬄᬳᬦ᭄ᬳᬶᬂᬤᬾᬯᬵ

ᬕᬸᬂ᭞ᬫᭀᬗ᭄ᬓᬾᬢᬶᬢᬶᬫ᭄ᬪᬗᬦ᭄ᬦᬶᬭ᭛ᬳ᭄ᬬᬂᬪᬭᬸᬡ᭄ᬦᬳᬶᬂᬚᬤ᭄ᬭᬶ᭞ᬲᬂᬩᬶᬦ᭄ᬥᬶᬭᬵᬚᬗᬮ᭄ᬥᬓ᭞ᬯᭀᬦ᭄ᬢᭂᬦ᭄ᬪᭀᬕᬧᬺᬢᬮᬦ᭄ᬦᬾ᭞ᬬᬦ᭄ᬤᬶᬢ᭄ᬬᬤᬦᬯᬦ᭄ᬭᬓ᭞ᬬᬾᬦ᭄ᬫᬸᬗ᭄ᬕᬸᬄᬓᬂᬧᬵᬡ᭄ᬥᬶᬢ᭞ᬳᬶᬬᬪᬕᬯᬵᬦ᭄ᬲᬦ᭄ᬢᬸᬦᬸ᭞ᬬᬾᬦ᭄ᬢᬭᬵᬚᬳᬗ᭄ᬮᬶᬂᬥᬃᬫ᭄ᬫ᭛ᬯ᭄ᬭᬓᬳᬶᬓᬸᬤᬶ

ᬢ᭄ᬬᬭᬶᬡ᭄ᬦᬶ᭞ᬲᬫᬶᬓᬓᬲᬶᬄᬳᬶᬂᬤᬾᬯ᭞ᬩᬶᬦ᭄ᬥᬶᬭᬵᬚᬗᬃᬤ᭄ᬥᬶᬢᬸᬦᭀᬦ᭄᭞ᬤᬃᬩᬾᬳᬢ᭄ᬫᬚᬯᬦᭀᬤ᭄ᬬ᭞ᬤᬤ᭄ᬬᬲᬓᬶᬂᬧᬸᬧᬸᬚ᭞ᬧᬸᬃᬪᬲᬶᬂᬫᬦᬶᬓ᭄ᬓᬶᬂᬭᬡ᭄ᬦ᭞ᬳᬭᬦ᭄ᬤᬾᬯᬷᬫᬦᬶᬓ᭄ᬳᬭ᭛ᬳᬬᬸᬗᬲᭀᬃᬓᭂᬦ᭄ᬳᬧ᭄ᬱᬭᬷ᭞ᬲᬂᬗᬬᬸᬮᬕᬶᬢᬸᬭᬶᬤ᭞ᬢᬚᬶᬦ᭄ᬥᬳᬃᬮᬯᬦ᭄ᬲ

ᬭᬾ᭞ᬓᬲ᭄ᬫᬭᬦ᭄ᬦᬸᬧᭂᬦᬓ᭄ᬭᬫ᭞ᬮᬦ᭄ᬲᬢ᭄ᬭᬳᬶᬂᬫᬮᬯ᭞ᬭᬦ᭄ᬥᬦᬹᬃᬯᬾᬦ᭄ᬥᬳᬩᬕᬸᬲ᭄᭞ᬚ᭄ᬭᭀᬲᬸᬧᭂᬦᬓᬭᭀᬦ᭄ᬚᬶᬯ᭛ᬤᬳᬣᬸᬮᬗᬸᬦ᭄ᬲᬂᬤᬾᬯᬷ᭞ᬓᬩ᭄ᬬᬓ᭄ᬢᬦ᭄ᬤᬾᬦ᭄ᬦᬶᬂᬲᬸᬧᭂᬦ᭞ᬳᬧᬸᬯᬭᬓᬓᬸᬢ᭄ᬬᬲ᭄ᬲᬾ᭞ᬮᬸᬫᬬᬸᬳᬗᭀᬭᬾᬫ᭞ᬫᬸᬮᬃᬫ᭄ᬭᬶᬂᬧᬫᭂ

[᭖᭓ 63 A]

ᬍᬂᬗᬦ᭄᭞ᬩᬶᬦ᭄ᬥᬭᬵᬚᬮᬕ᭄ᬬᬢᬸᬭᬸ᭞ᬓᬕ᭄ᬬᬢ᭄ᬦᬗᬶᬲ᭄ᬲᬶᬦᬸᬗ᭄ᬓᭂᬫ᭄ᬫᬦ᭄᭛ᬫ᭄ᬭᬶᬂᬧᬸᬢ᭄ᬭᬲᬃᬯ᭄ᬯᬶᬳᬦ᭞ᬗᬶᬲ᭄᭞ᬩᬶᬦ᭄ᬥᬶᬭᬵᬚᬳᬗᬦ᭄ᬥᬶᬓ᭞ᬳᬦᬳᬧᬲᬶᬭᬓᬶᬬᬾ᭞ᬳᬫ᭄ᬪᬬᬂᬓᭂᬦ᭄ᬩ᭄ᬭᬢᬦ᭄ᬦᬶᬂᬗ᭄ᬯᬂ᭞ᬳᬜ᭄ᬚᬮᬸᬓ᭄ᬳᬧᬲᬶᬭ᭞ᬓᬃᬬ᭄ᬬᬓᬳᬾᬢ᭄ᬢᬶᬂᬢ᭄ᬬᬲ᭄ᬲᬶᬗ᭄ᬲᬸᬦ᭄᭞ᬫᬢᬸᬃᬤᬾᬯᬷᬫᬦᬶ

ᬓ᭄ᬳᬭ᭛ᬥᬄᬲᬳᬾᬩᬧᬓᬶᬬᬳᬶ᭞ᬭᬸᬭᬸᬳᭂᬦ᭄ᬫᬦ᭄ᬢᬸᬳᬦ᭄ᬥᬶᬓ᭞ᬳᬩᬕᬸᬲ᭄ᬳᬦᭀᬫ᭄ᬤᬲᬃᬭᬾ᭞ᬲᬂᬩᬶᬦ᭄ᬥᬶᬭᬵᬚᬗᬦ᭄ᬤᬶᬓ᭞ᬳᬶᬗ᭄ᬲᬸᬦ᭄ᬦᭀᬭᬕᬦ᭄ᬫᬸᬕ᭞ᬲᬸᬭᬸᬂᬗ᭄ᬭᬲᬤᬃᬩᬾᬫᬦ᭄ᬢᬸ᭞ᬤᬸᬔᬧᬲᬶᬭᬳᬓ᭄ᬭᬫ᭛ᬓᬳᬸᬮᬩᬧᬳᬗᬶᬫ᭄ᬧᬶ᭞ᬓ᭄ᬭᬫᬧᬸᬢ᭄ᬭᬳᬶᬂᬫᬮᬯ᭞᭠

ᬤ᭄ᬬᬦ᭄ᬥᬦᬹᬃᬯᬾᬦ᭄ᬥᬯᬲ᭄ᬢᬦ᭄ᬦᬾ᭞ᬳᬕᬾᬩᬧᬳᬸᬮᬢ᭄ᬢᬦ᭞ᬳᬶᬗ᭄ᬕᬶᬄᬫᬦ᭄ᬢᬸᬳᬦ᭄ᬥᬶᬓ᭞ᬓᬮᬫᬸᬦ᭄ᬩᭀᬢᭂᬦ᭄ᬓᬧᬗ᭄ᬕᬸᬄ᭞ᬢᬦ᭄ᬯᬦ᭄ᬤᬓᬳᬸᬮᬧᭂᬚᬄ᭛ᬩᬶᬦ᭄ᬥᬶᬭᬵᬚᬗᬦ᭄ᬥᬶᬓᬵᬭᬶᬲ᭄᭞ᬤᬸᬄᬳᬚᬫᭀᬗ᭄ᬓᭀᬦᬶᬭᬭ᭞ᬫᭂᬗ᭄ᬓᭀᬳᬶᬗ᭄ᬲᬸᬦ᭄ᬳᬸᬧᬬᬦ᭄ᬦᬾ᭞ᬳᬗ

ᬤᬶᬗᬤᬶᬬᬭᬹᬧ᭞ᬩᬶᬦ᭄ᬥᬶᬭᬵᬚᬵᬕ᭄ᬬᬫᭂᬲᬢ᭄᭞ᬢ᭄ᬭᬶᬯᬶᬓ᭄ᬭᬫᬕᬸᬂᬲᬕᬸᬦᬸᬂ᭞ᬭᬵᬚᬧᬸᬢ᭄ᬭᬯᬸᬲ᭄ᬓᬯᬯᬲ᭄᭛ᬬᬾᬦ᭄ᬦᬾᬩᬭᬢ᭄ᬫᬤ᭄ᬬᬦᬵᬕ᭄ᬭᬷ᭞ᬩᬶᬦ᭄ᬥᬶᬭᬵᬚᬮᬫ᭄ᬧᬄᬕᬶᬭᬶ᭞ᬲᬧᬗᬸᬧ᭄ᬭᬧ᭄ᬢᬾᬂᬧᬺᬦ᭄ᬦᬄᬳᬾ᭞ᬦᬵᬕᬭᬷᬳᬶᬂᬩᬭᬢ᭄ᬫᬤ᭄ᬬ᭞ᬢᬦ᭄ᬦᬦᬓᬳᬸᬦ᭄ᬦᬶᬗ

